
ibr re'ya mduxkwa' nd' nak cha'n gé', tay za tyolo gé' lab go'
ré di's nawé ndye nké |6 ne'y, na lab goé' ni ré di's nké |6 ne'y,
tay sa yolo gé' ne'n kwan nzo ré yek men nzo tiblad, komxa
nak go', ré men nchela's te'd ke' xki'z na' ré 16 di's nzo 16 izyo.
Libr re'ya nak cha'n modulo Lab na na ké'n xki'z na. Di'ste.

L6 ye's re'ya nké na'r di's nlab men ré cha'n xa' xa'la xki'z na’,
nzo dib izyd 16 yéz mdan pd nzi'n re'ya. Mke' xe'y 16 ye's za
nyé'n xamud nzi xa' ré yéz tiblad xij yez mdan na' re'ya. Ré di's
nké |6 ne'y nak: di's mdej xa' gox, di's nkwa'n men le'n yek
men, kwent, di's i men xgab, di's nlye' lazo' men, na kon tud
ré jwa'n xa'la.

Nyab na' tib jwa'n 16 g&', lab léy ré wiz, tay sa te'd gé' naban
lab g&' xki'z g&', za naban lab gb'y ré pd naki'n lab gb'y ni, na
i zi'na 16 g&' toxut gé' mud lab gé', wi' gb' ne'n pd ni mbez
mena, na ne'n pb nale' mbez mena. Tak tdmud te'd gé' na
yolo gé' ré yataka'n bix ta nzi'b yek ne'y ba, zad nawé li yen |
go' lab gé' xki'z gob'.

Amig na

/& nabé'z nzo lazo'a

bko' ré yanabé'za 16 ré men nke' lazo'a,

blo' 16 xa' ke nzo yanalé,

za 6r mne xa' nzo yanaleé:

zera mneé xa' kwan nak ke' lazo' men tib men.

Xa' mke'y di's xtil: Celia Méndez Guillermo



Jwa'n bé'nta ré yi' ¥r6 ba mne

Nda' men kwent za ndye men tib le'n yi' r6, nanyéd men
xamud nak le'n ne'y, mbayna nanyed men jwa'n ndyaka o
jwa'n nchetey, tayal tya'b men le'n ne'y.

Jwa'na tis cho ta yote, za ndablo xa' tek xa' yin ndob yek xa',
na tek xa' kamis nok xa', na kon pantalén xa'.

Jwa'na nli men za lya' men 16 ré dwent ta nkenap ré wan, na
kon ré ma' nzite le'n yi' r6 ba.

Xa' mke'y di's xtil: Salomé Martinez de la Rosa




Zi'n mas ntak”®

Laz na zi'n mas ntak nak ngobin men jwa'n. Ré men ngobin
yal, nérla ntub xa' wan zera ndo'l xa' yad, zera ntopé xa' ré
jwa'n mbyol.

Ngolo mne jwa'na za, ndyobté ngo xa' bin, per laz na nanchak
jwintre'y, tak mbe' ncho bin ndo toz bé o ndo toz yi, jwa'na za
mbiza 6r ndyob |6 ne'y, ré men nabil nzo lazo' xa' tak najwinta
nchak yal xa'.

Na lo 6r nto men nzob o to men xo'b men, nangix jwinta xa'y,
ré xa' ndi'y ngix xe'y xa nchala's xa', jwa'na za ré men nke zi'n
wan ntati toz xa' men, nalat toz ndyak men, nzone tata ted

ndyab 16 ye| nday.

Xa' mke'y di's xtil:
Juan NUnez Herndndez

I.;-‘J.-..-__- x 7 - Ly i 8.
* Elisa Ramirez Castaneda (adaptacion). Maiz, México, Conafe, 2001, p. 33.

(Hacedores de las palabras)

Izyo nabé'z nchak jwa'n

Na nzo izyd nazo', izyd na, nabé'z nchak jwa'n, tya nzo'b yal
na; gax ro ya mbld bin na ndrax na kon ya bdo.

Xa' got nd nda' ya' xa' 16bn ngobin né'y, na le' xa' nké xe'n
nchiyid xa', nké xe'n xa' xi's xa', 16 xyon na'.

Xi'n na' mte'dla zi'n wan, nkénu binla ér chopson xa'n ya yi'n
na kon pla ya nij.

Tya ndryo' jwa'n ncha na’, 16 ré jwa'n nké xe'n na’, nda'y di's
nawé ndarid né'y.

Tamud nak jwa'n nli men nzo yéz na' re'ya.

Xa' mke'y di's xtil: Pascual S&énchez Gémez

Nchow le'n men na ndyak men xlyé*

Tis tib or lud nchow toz le'n ér, nanchala'sta 6r kij or,
nanchala'sta 6r war, ndyak or tib yiz, yiz ya ndelé ngéz. Jwa'na
ndyak la za nkénua ngéz, nli yiza 16 men tak ncha men jwa'n
byow, na ncha men jwa'n nazi, tis nanchala'sta la tyak la yiz
re'ya, ndabloa li rsi'n la lox fdye za yak la.

Tyoxkwa'y kon tib xot nit, za tyoba |6 ki, na lya'ba si* minut, za
mblya'b léy za gu men tiba basa ré wiz, ti'l toz za tera wa men
yej; gu mena dib tib sman. Ngoxo'b tib sman ngu' mena, za
mbre ré ngéz le'n men, mbre ma' nguj o mbre ma' mbrote.

Xa' mke'y di's xtil: Juan Lopez NURez

N

V)

Elisa Ramirez Castaneda (adaptacion). Creencias, dolencias yremed/os,
México, Conafe, 2001, p. 43. (Hacedores de las palabras)

o

*

Tib 6r got lud nanwi'da’

Kat ngdl xij tibned liz men ndodi's tsotsil, le' nlyabé nagakta
wi'r na nagakta win 6r o gab na' nagakta tyer, per le' ya'l ndé,
anayén men cho le'r sea, naxut nwi' na nawé nwin 6r o gab
na' nawé ndyer.

Ré xa' liz 6r nanke'da lazo' xa' 6r, ntati xa' 6r, ndob yek xa' kuj
xa' or win, le'n tib yo naga's ndob le'n wan.

Kat mchala za ban Kat kon tib xa' nzo gax tya mda' ya'n 16
Kat, per ré xa' liz 6r nkeloga xa' kuj xa' ér win.

Kat mkelo toz za ke' lazo' xa' liz kat kat per nandrobe'da jwa'na,
za mxen Or tib xgab mbij 6r lazo'r, nguj 6r na ngor néd |6 xni re'ya.

Xa' mke'y di's xtil: Pascual Sénchez Gomez

*  Maria Rosenda de la Cruz Vazquez. Reflejo y vida de nuestras palabras,
Chiapas, México, Celali, 2004, p. 17.

T — oy —
] | = -

Xa' xi nkenap mbakxi'l”

Tib xa' xi nkenap ma'n na' tib ro yez tij, ndyen toz xa' li xi xa":
mbezyaj xa' nké ke' loba ché ma'n xa', nyab xa' 16 ré men yez
za yata' ya' xa' |6 xa'.

Ré xa' nzo gax tya, nwa xa' chopson gob, nzyeb toz xa‘, mbro’
xa' karea toz ngota' ya' xa' 16 xa', lo mzin xa' tyad ngén ché ma'
nak, nalat mberé xa' tigéb, mkwi'n nu xa' xa'. Lulka za, tib wiz
liga mzin naktalud lob, mdobté lob nkéyuj lob réta ma'n xa', zé
nkéte lu'x lob rénak mbakxi'l xa', le' xa' xi ya nalat toz mbrezyaj
xa' |6 ré men yéz za yata' ya' xa' 16 xa', ma ré xa' ya, mxak xa'
ta yakwi'na, nandlida lazo' xe'y. Tamud mbre mbakxi'l xa" xi ya
mblu'x lob.

Tita jwa'n nlo'di's re'ya |6 men, ré men kwi'n bé'nta tita jwa'n
nchal men 16 ne'y: nli men gan ngén cho li lazo'n kwent nda'
men, nyaga jwa'n |li ndotéj men.

Xa' mke'y di's xtil: Esopo

G

W '1‘" :
o ¥ : L yi |ﬂ| 5]

Berta Hiriart (compilacion). Fc:bulos CICISICCIS Am‘olog/o México, Lectérum, 2000,
p. 19.

*

-

Jwa'n mta'n nu xa' gox men”

Xudgol na ta ngénta yayid ni'n ba

ta' ya'a za tak té'n lud ré xis ke ba,

tak nab yis naksa' yanaban re'ya;

blo'y lud |6n za yén na ré jwa'n nchotey
z4 taya ko'xkan ney, na toxkwa' ney.

Nchela'z nd wi'n ré jwa'n nanwi'd na,
yapxin ré jwa'n nanchapxid na,

za yazal na néd nali tyen na

za tyen na ré xgab goéx nawé ndye.

Xudgol na ta ngib lara,

btej ne'n xamud lin za yasbij ré xki'z na,
ne'n xamud ryo' xned néd ndan;

blo' ne'n xdmud kd&'xkana ré mka'l,

ré jwa'n nsa'l lazo'n,

za tyosa'n, na ryo' zeb na.

iNanchalasta na ya'n tyab na!

Xudgol n4,

ibta'n yagan la 16n za té'd na ré jwa'n mnea, ré jwa'n nchak
El

*  Adriana del Carmen Lépez Santiz. Jalbil k'opetik. Palabras tejidas, Chiapas,
México, Celali, 2005, p. 35.

Sikri kon mché*

Tib tiemp nal toz, nkébek mché |16 bé, ré dob mtop mché za
tiemp nazo' o tiemp bé. Tib sikri ndayaj win, mbwi' ré cha'n
mché ya, mbike ma' 16 mché na mnab ma' luda wa ma’, za ta'
mchey; per le' mché mkab |6 ma':

—Amig na, ¢kwan mblia za tiemp bé ya, za laja le'n mké zi'n?

—Na mketé' ré le'n wan goxa, ré xij yaba —mkab sikri—; nab
di mké'n jwa'na nangenta ntopén jwa'n wan.

—Tis nab di mke'a tiemp bé ya —nchab mché—, naya bkeni ta
nala na.

Mtop mché tigéb ré dob na mbe' mchey, mbla mché yé'r liz mché.

7 el

/

Jwa'na za ndabloy k& men zi'n, za nali jwata jwa'nwa

. . A T gt ey nf\ﬂ
men tib tiemp. R&é men za'ba tibka ndo men Y N2

men W DAY |

Ré wes Or

Ngo son wes 6r bix tib yez; rép 6r nér nakap nak, tak nanke'da
lazo'r tib wes or or lud. Tigdb za ngoto roép 6r néra nzob za
mblo'r jmin or 16 6r luda; za mnabdi's 6r luda 16r; p& mxen go'
loba jmi ba o p6 ngd xi' gd'y.

Za mkab rép or 16r luda, le' na' ngoto ke; na le' or bi' luda mbli
lazo'rey na ngo kwa'n or ké nabi', mblosa'rey le'n tib sak na
ngotorey.

Tyak men ta mdo' r6 ndob 16 bé' ba mda' ya'n 16r, mli xa' kompay
or tak ré ke ya ngolala jmi 6r 6r, jmi ntak toz. Mxi' xa' réta jwa'n
Or ta ne'rey ya. Za mzin or liz 6r bro toz jmi ndonur. Za mnabdi's
rop wes or 16r pb mxen or réta jmi ya o pé ngoxi‘rey, na nur
nchab le'r ngdto ke, liga jwa'n ta nchab 6r luda 16 rép wes or.

Na za le' rop wes Or ya naban toz ngo kan ke, per ma nandi'da
xa' kén or, jwa'na za mbyi'nu toz 6r wez 6r 6r luda. Na ngok
nayi'r 16r tak ndyak or ta mkwi'n nu wez or 6r, mbayna or luda
di's [ mdej 6r 16 rop wes or.

Mbrid tiemp, rép wes or luda nek lud nanyeda 6r xamud mlir
za mtor kén or.

e O

Xki'zyez

-

15

Le' xa' bi' na le' nzob

Nda toz Ié ya, le'n tib yéz tij toz, ngdtib xa' bi' narax toz nak,
tak nek lud jwa'n nandada xa' 16 xna' xa'. Réta nzob ngo' xa'
ngosa' xe'y, na nek luda nandad xa' |6 xna' xa'.

Xa'ta nkénu xa' tib yo pd ngosa' xa' ré nzob ngo' xa'. Réy nto
xa'. Nzone nyab xna' xa' luda |6 xa' wa xa', per nandad xe'y,

tub le'y nton mbez xa' 16 xna' xa', ngénta nzob talaz nd mbez
xa' 16 xna' xa'. Nzone ndala's xa' luda, per nzob ya'ba. Jwa'n
naza ncho'n xna' xa', nabil toz ncho lazo' xa' tak le'ga le' xi'n xa'
nka nzob 16 xa', le'ga le' xi'n xa' nakap nak 16 xa'. Nabiz toz xa'
jwa'na za réta wiz nkénap xa' xob xa', za ngén cho tyena.

Tib ya'l za mbin xa' ndyez toz pd nzo xob xa', za mbro' xkwe'n xa' za
mbwi' xa' réta xob xa' ngolal mbyed, na nu xa' ngolal mbyed

na nguj xa'. Tyata mbya'n ré zij xa'. Za mne xna' xe'y za
ngoche xa', ngoti' xa' gax tak ndyez toz, za mbwi' xa'
tyata xis izyd ya nax xi'n xa' nguj; bé'nta zij nzi tya. Za
mli xa' xgab nguj xi'n xa' tak nabiz toz ¢r, tak ngén cho
|6 mdala's 6r lud xob ¢r, jwa'na nguj 6r nchab xa' gota.

e

Xki'z yéz



Xwin nzob”®

Tib wiz tib ma g6l mnabdi's:

—:Kwan wa'n naya na? Nankénutra na' nzob ke'n yej wa'n.
Mbayna zya rénak men ndyak win nzob.

Za tya mzin tib mde' nanzoloda xa', zd4 mnabdi's mde' |6 ma gdla:

—:Kwanliy taja nabil nzi g6' na? ;Kwan ndyak gé'? —nchab
mde".

—Ngén kwan wa na' nzi na' — nchab ma gdla.
—Nalitra gé' xgab, tob gé' yet nit 16 ki na bld gé' lud yéy le'n

ne'y. Za 6r mné go' nkelya'ba, za btej gé'y 16n za kén nzdb
le'n ne'y.

Za nkelya'b yet, za mdgj xe'y |6 mde’, na le’
mde' zea mkeni ngod le'n yet, na nchab mde'
16 xa' naba ngoxo'b tib 6r za xa'l gé' ro ne'y.

Na lo 6r mxa'l xa' ro yet, za mbwi'

xa' zéy nzo nil; mne ré liz xa' ke

naksa' léy, bé'nta ydy za ke’
xa' yeja.

Xa' mke'y di's xtil:

Juan Santiago Santiago |

* Elisa Ramirez Castaneda (adaptacion). Maiz, México, Conafe, 2001, p. 24.
(Hacedores de las palabras)

17

Xa' bi' ta mto'l wana“

Ndegj rémen tib wiz nwa tib xa' bi', nwa xa' gon wan tij toz. Za lo
Or mzin xa' ro wan xa', tolo mdobté xa' mke' xa' gon xa', ngolo
mney zera mtopé xa' ré bxi'd, zera mdob xa' kiy mbayna tub

yix biz naksa' wan mke' xa'; laja ndoyol yad xa', nanyéd xa' cho
ndoydl cha'n xa'. Le' xa' mtopé tud bxi'd, jwa'na ndoli xa' za axta
nanye xa' mxen ki wan xa'la cha'n men.

Tya mbro' xa' nwat xa' karea ngotu' xa' ki, per nanlid xa' gan,
za mbres xa' ré men li kompay xa' tu' xa' ki, nakta lud men nwa
mda' ya'n 16 xa', nwa tib sinka xa' ngota' ya'n. Mzyeb toz xa' tak
naktalud wan mbyol, nd mdo'l xa' lud wan nyabe' xa'la tib yéz,
mbrid nda'b bel 16 ray tib yéz ndelé San Juan Ixtaltepek, dib wan
td mbyodla mbyax, mnab xa' tap ayo' pes mbyaxa. L6
xa' td mbyaxa ya ndelé Maksimilian; ngolo
)y mne mbyol ré jwa'na, mli xa' gan mtu’
xa' ki za ngo xa' néd ndya xa' liz xa',
mdgj xe'y 16 ngbl xa' na mdej xe'y 16
ré xi'n xa', na nchab xa' mbyaol tib
~ r6l bé'ga wan.

~Jwa'na ngote prob
4 Xa'bi're'ya.

Xa' mke'y di's xtil:
Arturo Lépez Lopez

* Elisa Ramirez Castaneda (adaptacion). Maiz, México, Conafe, 2001, p. 39.
(Hacedores de las palabras)



Tib 6r bi' lud na tib mbe'zdo""

Tib ti'l mbro' tib xa' bi' liz xa', tib xa' got na kon
tib or bi' lud xi'n xa' ndagab xa' kafé. Za mzin xa'
le'n ya kafé, za ndolo mdobte mbwab répta xe'y,
xa' bi' na kon xa' got.

Le' or bi' luda mta'n xa' tib xa'n ya xkal nkenap xit xa'.

Le' Or bi* luda ndolo mdij, mdij toz ér, nalé toz nzo ,
lazo'r. M4 le' xud ér kon xna'r mde toz xa' nkégab xa'
kafé, na tij mbya'n 6r 16 xa', nanyed xa' kwan yotey.

Za mte' lazo' xa' xi'n xa', le'r mbya'n tij pd ndo xa', nanyed
xa' kwan ndoyoter, zyaga zea nchab xa' bi' 16 ngél xa' ne'n
mar, za nwat xa' ndékwa'n xa' or.

Ngén kwan ngezal xa', ngén ché nak tya, ngénta or bi' luda,

nek tib lad nanrotoda ¢ér. Za ngoyab xe'y 16 xa' nak zi'n yéz za
kwa'n xa' lud ¢r, per nangezata xa' 6r; tata be'n nkéte kwa'n
xa' Or naya, nazyata or, ngén cho yezal or.

Bluzka za nwa xa' 16 xa' nlibe’, 16 nwe'z, za xa'
ya nchab 16 xa' tib mbe'zdo' mdar
tib ro yi', tya nzi bé'nta ré zij or.

Xa' mke'y di's xtil: Timoteo
Ayoctle Xalamihua

Y

Elisa Ramirez Castaneda (adaptacioén). Origenes y duenos, México, Conafe,
2001, p. 65. (Hacedores de las palabras)

Za ndyak yiz mbe'”

Za ndyak yiz mbe', ta ndo' mbe' ba, mbez ré xa' géx ré mdyol
bixa ndyobte ma' mbezyaj ma', nke' ma' di, tak nwi' ma' mbe'
ne'n xamud ndodib mbe'. Or lo mas ndakala ya'l mas ni mbezyaj
ma': “Zii, zii, zii”, tak nda' ya' ma' |6 mbe' za tolo ka lazo' mbe'.

Mbayna ré ya'l nawé nya, le' mbe' nawé nduxni axta nlyabel
nya mbe', zya ré mdyol bix mbexé ma', nambezta ma' tak
nawé toz nzo lazo' ma', tak nawé nya mbe".

Na mbez ré xa' gox, za ndyak yiz mbe' ndyobtéy ndalaja ya'l,
masa las ocho ba, na ndyuxkwa'y za ndoyen tuxni ba.

Za ndyak yiz xa', réta na' nzyeb, na nzyeb ré men yez laz na’,
na nu ré men tij o ré men nzo yeéz tiblad nda' ya' xa' 16 mbe":
nzo rol xa' nte'z kampan, tibned xa' nkwez wad ngén za mbi
|6 mbe'.

NIi ne'y tak nanchala'sta na' lUx mbe’, ré'n nchala's ban xis izyd

re'ya. Za nka lazo' mbe' réta na' xé mbe'n, ré men goéx na ré or
bix, jwin toz ncho lazo'n.

Xa' mke'y di's xtil: José Luis Morales Severo

* Elisa Ramirez Castaneda (adaptacion). Origenes y duenos, México, Conafe,
2001, p. 31. (Hacedores de las palabras)

Le' mbak na le' mbid”
Mbak: \Waw, waw.

Xa' ndoteja: Ngo tib wiz, tib mbak ni toz mzib mbak lad mbak
za degbéb mbin mbak tib wi'n.

Xa' ndoteja: Mkwa'n ma' dib p6 ndo ma' ne'n pb ndryo' biya
za degbb mbin ma' tib bi lud nchab 16 ma':

Mbid: Sas nakujta la na, za nakuntra na lad la.

Xa' ndoteja: Zd mblen mbak ni mbak:

Xa' ndoteja: Mbwi' mbak 16 mbid ndayaj mbid, tak nagaktra
zib mbi mbid.

Xa' ndoteja: Za mné mbak mbida, mlat lazo' mbak mbid,
jwa'na za nchab tib di's xata zya axta ndya naxtenu mbak
mbid, tiba ndo mbid lad mbak tak mke' lazo' mbak mbid.

*  Sandra Guadalupe Ac Chi. Cantos y cuentos en maya, México, sep, 2002, p. 50.

Juan kon Miyel

Ngo tib xa' got ndelé Juan, nke' toz lazo' xa' sa'l xa', xa' bi'
mneé pbépa nke' lazo' xa' xa'.

Tib wiz nkégo xa' bin za nchab Miyel |6 ré xa' nkénu Miyel zi'n
pbpa nké lazo' xa' got xa' xa', ma ré xa' ya nandli da lazo' xe'y.

Par li lazo' xa' kwent nda' Miyel, za nchab Miyel |6 ré xa'
tyoxkwa' xa' tib yalo'n, na xap xa' Miyel 16 ya, nad we xa' Miyel
liz Miyel z& gab xa' |16 ngdl Miyel mdale tib mbe'l ni Miyel za
wi' xa' ne'n pépa nke' lazo' xa' xa'; na mli xa' ré jwa'na.

Za mzin xa' liz Miyel, Juan anta nchat mbrote na mnabdi's Juan
ne'n kwan ngote sa'l Juan, xa' ta mblo bina nchab xa' 16 Juan
mbe'l mke'y ché Miyel, jwa'na nguj Miyel.

iAna' ngab xa' jwa'na |6 prob ngbla! Tak ana' nda' ngél di's
ngon ngol diba, zea mxen ngdl tib do' na mbld ngbla yen ngdl,
sea mbij ngdbl lazo' ngdl. Miyel naban ngoche 16 l0'nd, per ma le
ng6l Miyel zea nguj, mdobte Miyel ncho'n Miyel, nli Miyel xgab.
Nki'na nanlida Miyel jwa'na, za nangetedey tamud.

¢\ Mbya'n tib Miyel, mdobte Miyel
W8 ngu' Miyel nit, tak tiba ntela's
Miyel xamud nguj xa'.

Xki'z yez




Le' mbew na le' sap

Tib wiz mzya'l mbew tib sap gax ro bte za nchab ma' |6 ta ma':

—Lu za nawé nagu's yid lad la, per nakap nia, jwa'na
nandyénta men la; mbayna na nkénu bcho nawé nya, na
nayeza, jwa'na nryo' lazo' ré men na.

Za lo 6r mbin sap jwa'na, nabil toz ngo lazo' sap. Nabil mkete
sap na'r wiz. Lo tib ti'l nké mbew tib lad ya, ndoso' bé mbew
tak nchal toz mbew, z& mné mbew ndé tib xa' bi' ndénu tib
moral na kon tib mached.

Mkelo mbew ka'slé6 mbew per nanlida mbew gan mli xa' bi’
gan mxen xa' mbew. Za mli xa' xgab: "Wén bcho re'ya liz na
wan tak naxe' ndya'y".

Za mneé sapa, za nchab sap 16 mbew:

—Xaga na nanlid xa' gan nden xa' mbayna lad la ndob na zeya,
mxinua na tak nakap nyan nea, mbayna lu tak nawé nia, jwa'na
ncha men la, jwa'na wa xa' la.

Mxiyé sap na zea mda'b sap le'n nit.

Tay sa mnea ley, tis wi'a tib men, oné ne'n xamud nya xa' per

nalo'sta la xa', ana' ngén kwan gab la xis xa' oné xa' tago'xte
xa'. Ndowi'a nayotea cha'n mbew.

Xa' mke'y di's xtil:

Neri Garcia Valencia

Le' yaguj na kon xa' yekchub®
Tigéb ngosi‘b yaguj tib xa' bi' na nchab yaguj 16 xa':
—Naya za le'a wén.
—La'a, nawed la na —nchab xa' bi' 16 yagui.

—NMbay ngén kwanliy nawéd na la naya, per ba yé'd na tib xon
wiz, zyaza le'a yo'.

Za mberé xa' liz xa' mdej xe'y 16 ngdl xa' nchab xa' yamér le'
xa' nwe' yaguj. Per le' ngdl xa' nchab 16 xa":

—Naweéda yaguj la nalid la xgab, tak za mbyodloy la zya no'l

yisyek la, mbyaxa; mbay naya na bchub yek la za nayolodey la
or ndey tigob.

s 3l i gt 7 S o T e
S e e W e . T e A B

Elisa Ramirez Castaneda (adaptacion). Cuentos de engano, para hacer reir y
fantdasticos, México, Conafe, 2001, p. 27. (Hacedores de las palabras)




—Mbay —nchab xa' bi’, mbliga lazo' xe'y.

Nwa xa', ngocho' xa' yisyek xa'. May mzin wiz ndobé' ndé
yaguj tigdb, za mnabdi's yaguj |6 ngbl xa' ne'n ma xa'. Za
nchab ngdl xa' 16 yaguj ngénta xa', le' xa' mbro' lud.

—Oney z4, tis nangénta yekyax ya, masa yekchub re'ya wén —
nchab yaguj 16 ngél, zea mbe' yaguj yekchub ya.

Xa' mke'y di's xtil: Josué Herndndez Gonzdlez

Chop ngol nawé nya”
Tib bés tib mbyo naxyat ro bte. Degdb mbrotd chop ngdl 16
mby0; za 6ér mbro' xka'l mbyd za tya ndo rép ngél. Tib ngdl
mni 16 mbyo. Na nchab ngbl:
—:Cho tla yek la ndya'n liz na?
Za mkab mbyo 16 ngél:
—NMbay, ngén kwanliy nda'n.

R6p ngbl ya nawé nya, axta xnay nya rop ngél, no'l yisyek ngél.

Zepa mdeni xa' lud. Za mbyek mbyo, mbwi' mbyd xis mbyod tya
ndob tib ke ré. Za nchab tib ngbla 16 mbyo:

—7é& mzin na'.

y

4

e

) N

* Elisa Ramirez Castaneda (adaptacion). Agua, México, Conafe, 2001, p. 63.
(Hacedores de las palabras)

Jwa'nata nchab ngél |6 mbyd na zea mti' rép
ngodl. Za mbyek mbyd, mbwi' mbyo 1ad xis
mby0, zea nandotra réop ngdl ya tya, zea mti'
rop ngol.

Ta nazeb nzo lazo' mbyo, beré mbwi' mbyo (
tigéb za ngoni |6 mbyd chop mzib toz nzi
tya. Le' mbyo nwat ndya mbyo liz mbyd za mdej

mbyoy 16 ré xa' liz mbyo.

Tata mud ngolok went re'ya.

Xa' mke'y di's xtil: Aloina Diaz de la Cruz Q

Rop mbal®

Jwa'n re'ya nak di's cha'n chop mbal, tib xa' nak sint na kon
tib xa' nak rejidor yolow. Tib wiz, ngénta xa' nak president
yolow, mkwe's men xa' za ko'xkan xa' tib yawa'n ngote tib
men, na nU mtati xa' tib ngdél men, jwa'n re'ya ngotey tib yéz
ndelé Chamula: le' xa' nak agent yolow nchala's taya' xa' xa' ta
mbli ya tak ngola xa', per ré men tya nchala's kuj xa' xa'. Ndote
wiz, ndote or, xa' nak sint nchalas gén ré men di's, ké xa' ta
nakap mbli ya ndablo xa' kix xa' xken xa' le'n lizyib, ma ré men
nchala's kuj xa' xa' ta nchap yake ya.

Ma rép xa' ta nak zi'na, nandejta xa'y 16 ngél xa', jwa'na za
rop xa' got xa' mxak na nit ndobyu' xa'. Rop xa' gota tita msa'l
xa' di's za kin xa' xa' bi'n xa', na chobla xa' xa' yo, nchab xa'
na, ana' nyabdi's xa' kwanliy mzin xa' nda wiz.

Lo mzin réop mbi' ya liz na', rép ngota tolo mke' xe'y ché sa'l
xa', mdin xa' xa', na mchobla xa' rép mbal ya; rop mbala
mxo'n xa' nwa xa' pd nto xa' nit, za rid yek xa' jwa'n ngote
xa'; per za 6r mbrid ya'l yek xa' ndolo mbyo
rop xa', jwa'na za mxen polisi xa' na nwa xa'
lizyib, na tyd mke' men tib yake jwas
yek xa', nchab xa' ké le' xa' nde' yed
fier. Lo mne rép ngél xe'y naktalud
nda'y xgab yek ngél, zera mkwa'n
ng6l mud za ryote xa', pd nké xa'.

E3

José Leopoldo Herndndez Herndndez. Reflejo y v:do de nuestras palabras,
Chiapas, México, Celali, 2004, p. 109.




Tib kwent cha'n mbe'zbél kon tib mdyol”

Tib wiz tib mbe'zbel nkéte le'n wan; degéb mzyeb ma' mbin
ma' tib bl “Zi, zi”; za nchab mbe'zbél |6 ma':

—;Cho kwan ta mdeza? Tyak men ta tib ma' mas naro 16 ney.
¢Nday kdj ma' na?

Za mbike mbe'zbel gax za mbwi' mbe'zbél le' bi ya ndryo' xa'n
tib la biz lud nax tya, za nchab mbe'zbél:

—; Cho luy? Jwa'napa mzyeb na za'; tis nchela's la yéa ndosa'la na.

Za le' mdyol nax tya, ma le' mbe'zbel zea nchab yd'n, sea nkelo
mbe'zbél yd6 mbe'zbeél. Za nwa ma' ro yo' ré. Z4a tera tyopté
ma' yb ma', mkwa'n ma' ré ma' nketa ma' za li ma' gan.

Le' mbe'zbel mbrez, nguchwan, mbakbé, na kon lob; laja le' mdyol
mbrez ré ma' nketa mdyol nak nkwe's, mchu'z, na ni mbedser na.

Za 6r mdobté ma' yabyo, le' mbe'zbél kon ré ma' nketa
mbe'zbél nwat ma' mxo'n ma', tak mblun ré ma' nketa mdyola
lad ma’, nawé mbilo ré ma'y yid lad ma’, ré ma' ya nalé toz
ngo lazo' ma' tak mli ma' gan.

Xa' mke'y di's xtil: Ermelindo Méndez Méndez

*

pGePl. Relatos tojolabales, México, ser-paerl, 1998, p. 31. (Lenguas de México, 21)

Mangi nalé

Tib T lazo' ré ngbl wan za nchate' xa' nit tach xa' xin xa' o tach
xa' cha'n xa' ré wiz, nanyed xa' za nla' xa' ré kos kob le'n nit
yo' r6; ré men ndald' nit tach lar, o nit gad xa' zea ngok nakisa.

Na mbrid plata wiz, za mdobté mbro' naktalud mangi, ngos
mangi le'na. Axta zyd, o axta wiz ya mdobte ma' ngdos ma', bro
toz ma' mbya'r; mbrya's ma' réta le'n yal men, ré le'n parsea,
mbrya's ma' nkwa'n ma' jwa'n wa ma'.

Réta p6 nkete ma' nkwa'n ma' jwa'n wa ma', mblu'x ma'
rénak cha'n men. Mda ma' ré x6'b men nzosa' ré le'n liz men,
mda ma' rénak cha'n ré prob xa' wan, nambad mke xa' zi'n;
axta najoz mda ma', mblu'x ma' xid ré men p6 mtopé xe'y,
rénaka mda ma'; ngén ché kwan mla' ma’', nanzeda le'n ma'.

Lo mne xa' tdja ndoyotey ndolo mda'y xgab yek ré xa' nzo tya,
tolo ndore ré cha'n xa' ncha ma', mbayna ma jwa'n wa xa'. Ré
or bix tolo ncho'n za 6r nchon 6r nke' ma' bi dib ya'l na dib wiz.

Ré men nzo yez a xaja mné xa' ndozin ma' taja nchuj xa' ma’;
nke' xa' ya chd ma', nchuj xa' ma' kon ya xod na, ke na, ndo'l
xa' ma' kon bel na, per ngén kwan mli zi'n, ngén kwan [i
gan, tak lo mas ma' nchuj xa' mastra ma' nchas, mastra ma'
ndyabé.

Xa' mke'y di's xtil: Marcos Cornelio Sdnchez Ramirez



Yo ncho ré xa' ndele seri*

Tib mud mta'n ré xa' gox |6 ré men xa' ndele seri, ré xa'ya
nanchoda tib lugarta, nanchobeda xa' nab nse' xa' p6 ncho xa'
|6 xyon xa'. Ré xa' gox pd'la, xa' ndelé seri nanlida xa' xgab yo
xa' tib lugarta, na ré jwa'na nlo' xa' 16 ré xi'n xa', tamud nlo' xa'
|6r nayitopta or tib lugar, nanzoda yek xa' jwa'na, le' xa' nli xgab
lud nchd men tib lugar zera se' mena, ré mud ya tata mbya'n nu
ré xi'n xa' naya, jwa'na nanta'da xa' ré yo wen, nab yo bix nta'
xa', nab yin nxob xa' yek ne'y, na le'n ne'y ngo xa' bchon mbew
na kon ré yid lad ma' nzo ré le'n nita. Pur yo bixa, bé'nta chop
metr naxa, na tib metr ndab gapa, bé'nta nzo'ba yek xa'.

Nale'ga yo ya nli le'n xa', za tya nchelal kosin xa' p6 nduxkwa'
xa' jwa'n ncha xa', na tyaga nryo'xkwen xa' na.

Mbayna le' pd nchat xa' seri tub yux naksa'y, ntopé xe'y ro

nitdo' na nche xe'y liz xa' nduxkwa' xa' kam xa', na 16 ya nchat

xa'. Nzoroa xa' tata ngix taga' lar na 16 ya nchat xa', nke' xa'

mka'l ré mbe' bé, za nazo' tata 16 yux ro nit

nchat xa', nkenap ré mberé xa', na

ré bdeé ro nit nke' di yek xa' za
nchat xa'. Nabé' toz xa' seri
nchat |6 kam; bé'nta ré mza'
tib na ré mbyo ye'n nchat 16
kam, tak ndoze' mud naya.
Nyaga nakta jwa'n ndoche toz.

* Federico Navarrete Linares (coordinacion). Hijos de la primavera. Vida y
palabras de los indios de América, México, rce, 1994, p. 35.

IMbeédser zab®

Tib wiz, ngotey, za or tya'b mbedser zab le'n liz mbedser, za
mxentob ré ta ma' ma', za nchab ma' [6 ta ma":

—Luba. naki'n kéa lud zi'n, tak réta na'
mbeédser ndablo'n ké'n zi'n.

Za mkab ma' zab luda 16 ta ma":
—Dib wiz mxyobin, mbayna mzan toz na.

—Ngén kwan i ta mzan la ba, kwent cha'n
la jwa'na —mkab td ma' 16 ma'—, na'
nchela's ké kéa lud zi'n, nchab na'. Ya
mbrezla na' 16a, luga oné.
Ngolo nchab ma' jwana 16 ta
ma', za mda' ma'di's mbrid
ndab ma' luda.

1983, p. 161.

Ma le' mbeédser zaba nagonta ma' di's, natyuxkwada ma'.
Jwa'na za tidib bzye, ré mbeédser nzi kenap ro ye'ra, za nchab
ma' 16 td ma":

—Bke zi'n, bél na.

i/
" / Zyaga mkab ma' luda:

—iKoker tib le'n wiz re'ya li ney. One cho tib wiza, per
le'n ligey!

—Nandonabdi'sta na' 16a ne'n poa |i
léy o ne'n cho tli ley o lit ley —mkab ré
ma'—, yé' ndabloa li ley. Btela's jwa'n
_ re'yaye'.

Xa' tin

Ndéj ré men ké nda toz |é y4, ré xa' nzi tib yéz ndelé Tamulté

cha'n Sabanas, mchobla ré xa' tin xa' na mkwa'n xa' ré le'n yi'
ro tij ngo xa'. Jwa'n nchala's xa' tina, nak li wa'n xa' ré jwa'n

nzo liz xa', i wa'n xa' ré ma' nké xe'n xa', na ntati xa' ré ngoél

xa' nzi tya, ché nye chd kwanpa mas mli xa'.

Za 1o mne mbrid jwa'n tdja nakap ngoteya, ré tud xa' ta mli
gan mka'slé ya mberé xa' liz xa', anta ché'ja nziré ré jwa'n liz
xa'; ré jwa'n ncha xa' nzi ndra's, ré yétyon xa' mblyaj, na ré
x0'b xa' nzi ndra's.

So'w, so'wa ndolo mduxkwa' dib yéz, za mni mbyo xa' kon ré
xa' fiera, na ré xa' fierd ngo xa' néd ndya xa'. Za nzi ré xa' fiera
tya, bro toz men mkenap ré jmi na' mka's xe'y le'n izyo; per
kwanta ngotey tib jwa'n nangenta nta'n xa' tib bé' pé mka's
xe'y za ngote xe'y tigob mbayna mbyaja yek xa'.

Jwa'na mbez rol xa' gox, rol xa' nwi' nchas bel [6'n xis izy0,
tya nzo nga's jmi. Mbayna nzo rol mbi' ni lazo'n nge'n xa' p6
nchas béla za nchezal xa' tibned ré ndeleé “butifela” zé nzo jmi
yé'r yo.

Mbayna nzo rol men nchela's t&j ne'n xamud ngozal xa' jmi y3;
per narax naka tis le'y tgj xe'y tak a ndd jmi ya zea nchu'y 16
xa', na nchalalad nchan o di |6 ki.

Jwa'na za ndgj men tis ché nzo suert na' yazal xa' jmi yé'r yo,
ntak toza, ndablo ngén cho 16 téj xe'y za tayal kenu xa' ré jmi
ya na nayu'dey 16 xa' za taya si'l xe'y.

Xki'z yez

Kwent cha'n ngidte's

Nda toz |é ya ré men nanzoloda xa' jwa'n ndelé nzoba, nabta
ngud xlyé ndo 16 ré ya ba ncha men zya. Tib wiz mbro' na'r
men nwa xa' le'n wan, nd mdat xa' tya na'r ya'l.

Tya mzyal xa' na'r néd ma' wan, mko' xa' ma'‘, mbij xa' ma’,
na mda xa' ma’', tata ye ma' mda xa' ma’', nanke'xta xa' ma'.
Ta nzi xa' za mbwi' xa' naktalud mbyo'b ndob yista'n nzite
tya, réta yek ma' ndob mbiz blé nakis, na mbiz blé gus;
mbayna ré men nanyed xa' ché mbiza, nanzoloda
xa' mbiz, nanyed xa' ché kwana.

Lo tya za mdob yek xa' mdoké xa' xis
mbyo'b ndob yista'n. Mdoké xa'

* o o Xis ma' tita néd nda
TN ’n;\_?\

ma' néd ya nda xa'

lo mzin xa' axta pd td ngo' ma' mbiz blé ya za mné xa' ngo'
ma'y tib le'n ké toz, tyd ngo' ma' réta mbiz blé nakisa. Zache'
ngo'x taga' xa' mbwi' xa' le'n ké ya ne'n pd nzi ré mbiz ya per
nangenidey |6 xa', anta nakow nya le'n yé'r mbwi' xa'.

Za mdodi's ré xa' nchab xa' ne'n xamud li xa' za yesi'b xa' ré
mbiz blé ya. Xija mbro' tib xa' tolo mke zi'n, za mchix xa' ré ke
ya, za wi' xa' ne'n xamud nya ré mbiz nzo le'na, per bro toz
mke xa' za mli xa' gan, za lo 6r mblyé ke, tya nzi réta mbiz y3,
tolo mbrotey na ngoba yek xa' ta mble ke ya.

Naxa' ya ngob axta izyd, mbro' yen xa',
chér ren ndob tya, biz rena ngolal yid narén

ndob yek xa' naya. Zya nak xa' men per naya
ngolal xa' ndé's o gab na' ngidte's.

Xa' ya ngosi'b nzob ta nzolo'n naya,
yanaban ta ncha'n naya.

Xki'z yéz



38

Chop 6r nketa na kon tib os”

L6 chop 6r nketa mbroto tib os:

tib 6r nazeb toz,

|6 xod nwap 6r za mka'r;

le' tib 6r, mbya'n oneja’ kwan yoter,
degdb ngob 6r izyd xaja nli tib men nguja.

Laja le' os so'w, so'wa ndobike pd ndor;
ma le' ma' re'ya, nda' men kwent,
nanchatita ma' men nguij,

nanke'd ma'y choér,

axta nagu's nak ya' ma' mbral ma' dib ¢r,
na mxen ma' lad ¢r,

mdobxi ma' xir, na mdobxi ma' ror,
nanyeda ma' chod nzib mbir, naban or
nek lud nanyeda ma' chd nwin or;

* Berta Hiriart (compilacion). Fdbulas cldsicas. Antologia. México, Lectorum, 2000,




tamud, za nda ma', mxo'n ma', nchab ma":
“Or re'ya nguijla xaja wiz nguj xudgol na ya”.

Na za le' 6r ta nzyeba,

xaja men ta nketa toz tib mena,

16 ya ya so'w, so'wa mblar,

nwat toz 6r, mzin or,

na mde's or 6r ta nax izy0 ya,

mbrez toz 6r dios, ngén kwan ngote tar,
za mbral 6r ta nax izyo ya,

za mnir 16 tar, za nchab or:

“Mnea, mbwi'n tib jwa'n mbitg] os [6a”.

*;Choé kwana ndyak 1a?.” “Téj na l6a chd kwang;
rop di's re'yva mdéj ma' rd nzaa:

‘Naketad 14 ré men ta nla‘a ro yaguja,

tak tis mné xa' nzoa ro yaguj, nta'n tib xa' la".”

Xa' mke'y di's xtil: Félix Maria de Samaniego

Tib mbi' mbro' xban son géb*

Ngo tib mbi' yez ndele Tapotsingo, mbi' ya za naban mbi'
nakap toz nak mbi'. Axta ye'n mbi' ndo tib mbi' taga nak mbi’
naja ngok gox mbi'; per za mzib yis |6 mbi' namxekta mbi' bro,
zyaga nguj mbi'.

Za or nkégad xa' mbi' za zye' xab mbi' we xa' mbi' gax mbi’,
za mné xa' mbral mbi'... Mban mbi’, per nguj mbi' tigéb; ngok
zepa tolo mbral mbi', mban mbi' tigob.

Axta son bés ta mli mbi', nguj mbi' nd mban mbi'.

Za tolo mdej mbi' ré jwa'n mbwi' mbi' tibnéd.

Nchab mbi' mbwi' mbi' tib ngél nké tach lar yo ndo xki' ngol.
Na nchab xa' 16 mbi’, ké ngél ya za naban ngdl nab lar ndach

ngdl ré wiz doming jwa'na tamud ntati xa' ngél.

= T AR P T

* “El hombre que resucito tres veces” en http://rie.com.mx/2a=28544, consulta
redlizada el 24 de septiembre de 2012.

Na mbwi' mbi' tib xa' bi' nzo |16 beél, ndoyol xa'. Za nchab xa'
|6 mbi' tdmud nchite ré men nanlida tib fabor |6 tib men, o
tdmud nchite ré men nanda'da gon yodo'.

Jwa'na nchab xa' |6 mbi', wa, beré tigéb izyo za btéja 16 ré
men, ré wes la, ré ta, za goén xa' ké narax nak li men ré jwa'n
nakap 16 izyo.

Zepa, za nguj mbi' tigdb yanek mas namberétra mbi'
nambantra mbi' tigdb. Bé'nta mban mbi' mbitéj mbi' ré jwa'n
nchab Yub Mdo' r6 16 mbi' za gén ré mena.

Tamud nguj mbi', mbok xa' xab mbi' za mbld xa' mbi' le'n yin,
mdib ya'l mkenap xa' mbi' lo tib wiz zera ngo ka's xa' mbi'.

B
it (=2

Mbak nxobyek

Xa' re'ya nak tib xa' rép ta le'ta xa' nzo tij tib ro yéz r6. Nkénu
xa' tib mbak nda' naben [6 xa', nd nké toz lazo' xa' mbak.

Ta ndotey, xa' rop ta ya mxen xa' tib xgab xe'n xa' tib mbed, za
yo ben xa', za nakweda rép tdta xa'.

Ta ndote wiz, nalé toz nzo lazo' rop xa' tak zea naley nzo ré liz
xa'. Le' mbak nli lal xa' xdja tib ta liz xa' ba, tak le' mbak ngijnu
mbed na nkénap mbak mbeéd za nryo' xa' liz xa'.

Tib bzye le' xa' rop td ya nké kex bé'l 16 1& ro liz xa', na le'
mbeéd xa' naxyat le'n yo, laja le' mbak ndo kenap mbeéd.

B

Lo mni mke'x xa' bé'l za tydb xa' wa xa', za degéb mbwi' xa'
mbrote mbak le'n yo p6 ta naxyat mbeda, taja nkwin mbak kol
mbak, na ndyup mbak ré mbak ndo ren, zd mbike mbak 16 rép
xwa'n mbaka. Zya zea le' xa' bi' mli xgab narax kwan mli prob
ma' ya ana' nlira xa' xgab, zea ngoxi' xa' yi'b xa' na mbij xa'
mbak mke' xa' 0 mdis xa' son tir lad mbak.

Na nwat xa' karea toz nwap xa' pd ta nax mbeda za wi' xa'
ne'n kwan ngotey; za mné xa' le' mbed taja naxyij le'n kun
mbeéd, tata naban mbed. Nalé toz ngod lazo' xa' mde's xa' xi'n
xa', za 6r nda xa' ro yo, za mne xa' tya nax tib mbe'ldo' nguij.

Za mbwi' xa' jwa'na, nabil toz mbya'n rép td xa', mberé lazo' xa'
tak mbij xa' mbak xa', mxak xa' ta ché mbéed mke' mbaka. Tamud
mbij xa' ma' nak mejor amig ré men. Mbayna dyuxkix mbak
nxobyeka, mkelaj mbak mbed 16 tib yaguj, tak le' mbe'l nke'gey
ché mbed, mbayna le'la mbak nway.

Xki'z yez

Tib kwent cha'n xa' bi' nkelo gak rik

Ngo tib xa' bi' 16 izyd nkelo gak rik, jwa'na ngix xa' mis, na
nchoto'w 16 xa' 16 Dios, nke' xa' god na, ncha xa' yodo' na, réy
nli xa' za kwanta gak rik xa', per nydga mas mli xa' réta jwa'na
nangakrikta xa' tibta na mbya'n xa' xa ndoga xa'.

Tib wiz ngo yek xa' ya ti' xa' wan xa' na nwa xa'. Bro mdo xa'
néd, mdeni xa', per nchak jwad tib 20 metr za zin xa' le'n wan
xa' za mzya'l xa' tib mbi' nchab 16 xa':

—jAmig na!

Na xa' ya mbli xgab: "Kwanliy amig na mbez xa' |6bn mmbayna

nanzolod na xa'".
Za nchab mbi' ya 16 xa":
—:May xamud nzoy? ;Kwanliy tiba nabil nzo lazo'a naxtea?

Lo ta mbin xa' jwa'na mas nabil ngo lazo' xa', tak na'r toz jwa'n
nyab xa' ndyen xa' kenu xa' per nalid xa' gan; zera mkab xa":

—A, li jwa'n mbez gé', tak bro toz jmi nkéyixla na, mbayna
nalid na gan kenun jwa'n nchelaz, na jwa'na nabil nzo lazo'n
naxte'n.



—Nyaga mas bro jmi lu'x la nalid la gan jwa'n nda lazo'a, ré
jmi ta nkélu'x la ba le'y nké gosa' xa', tak le'y nkéta' xa' tib liz
la yOo ré nawé nya ndob tib néd. Dib buelt ne'y nzi tub 6r. Mbi',
jwin bin jwa'n té] na |6a re'ya, yamér yolo ta' xa' liz I, tib li'nta
nchak jwad ban la, na za le'a ndya. Ba la'n la, ndaza'l na' le'n
ndya, wa wan la pé nda.

Le' mbi' ya mtap, na le' xa' bi'ya mxen néd nda le'n wan, nabil
toz ngo lazo' xa'. Nankapta xa' tak mne xa' tib li'nta naban xa'.

Xa nchab mbi' ya 16 xa' ta ngotey, ngoxo'b tib li'n dib,
nguj xa'. Mblux xa' 16 izy0 re'ya.

Xki'z yez

Tib mbew na kon tib mché*

Tib le'n t& nzo tib mbew,

na nchab mbew 16 tib mché ndoke tya:
—Na tiemp ta nal toz re'ya,

bt lud I6n ne'n, ikwan nchaa, amig na?
Za mkab mché |6 mbew: —Na ncha trigo,
nzob na, na'r néd |6 mbiz wana,

ré jwa'n mta'na tiemp bé

ré jwa'n mbldsa'n, ré jwa'n mtop na zya,
ré jwa'na nchan.

: '. H‘ I‘II' .':I..- = —
*  Berta Hiriart (compilacion)
p. 55.

—iJa'l, jchdé komxa lu! —nchab mbew, 16 mché
anta ngi's le'n mbew—.

iXa naley nak la, ntop la jwa'n nchaa!

iNawé nrid ndab ley, besin na!

Mbayna na, nalat ndyak na, jprob nal,

dib li'n nzébn le'n t6 re'ya,

nabé'tana nchan pla ma' bix le'n re'ya.

—:Mbay kwan mlia dibte ya za?,
—nchab mché.

/a4 mkab mbew, nchab mbew:
—Di's ga'ka gab na 163,

nab naxyat na, ré wiz,

ré le'n ké nzi le'n nit re'ya,
jwa'na nanwid gé' na

ndyé [é'n na xis izyd ba.

—Mbay kwanka mbez la nalat ndyak la za
ngénta jwa'n waa mbez la—

mbayna tiba zé le'n |3,

tak bé'nta nchaa

zea nchat la tigdb nchab mché luda 16 mbew;
mbayna taga mud naka 16 izyo re'ya,

nyaga mas ré men nke zi'n,

o ré men nankeda zi'n,

tibka ndyak men tib jwa'n 16 izyo re'ya.

Xa' mke'y di's xtil: José Joaquin Ferndndez de Lizardi

Liz mbol Wel
Tib wiz ngo tib mbol ndelé Wel, mbol ya nkénu chop xi‘'n na’,
kon ngdl mbol, za nak tap xa' liz xa'"; le' xa' nzo tib yéz ndelé

Ké Wiz.

Nkénu xa' tib yo lud tir, za tib wiz nchab ngdl xa' ndelé Sar 16

Xa .

—Wel, nea naki'n tuxkwa'n tib yo, tak nea ré xi'n na' nara'
ndoxen or yo ta nkénu'n re'ya nagaltey kwe ré'n, tak luda.

Ngolala tib xgab ngoy yek mbol Wel, za mbro' mbol ngoxi'
mbol ya nchol le'n wan; za nyaga mli mbol xgaba, ne'n cho
liga naki'n tyoxkwa' tib yo lud.

Lo mberé Wel le'n wan za nchab Wel |6 ngdl Wel:

—iLiga di's nea! Nyaga mblin xgaba, naya na toxkwa'n tib yo.
iToxkwa'n tib yo yin!

Tib wiz za nchab mbol Wel |6 ngél mbol nakon |6 ré xi'n mbol:
—iNda'n wan ndokwa'n na' ya yoni yo!

Lo tib wiz ti'l toz tir, mbro' ré liz xa' ndokwa'n xa' ré ya
tyoxkwa' yo, na mkwa'n xa' ré yin, na ré lus naki'n xa'.



Mkete xa' chop sman za mtop xa' ré ya, na nu ré yin, nu ré lus
na. Lo mni mkwa'n xa' ré ya, yin na, lus na, za mbla' xa' yin
ga'y wiz za mbiza.

Ngolo mni ré jwa'na za ngoti' mbol Wel |6 ré ta mbol, za ta'
ya'xa' lud |6 mbol za tyoxkwa' liz mbol.

Ré xa' mkab di's ta' ya'n 16 mbol Wel, za mdobté xa' nketa' xa'
yO, naktalud ndyéen ré xa' liz mbol Wela.

Za ngolo mta' xa' yo yina, naktalud ndyén mbol Wel na kon ré
xi'n mbol.

Za ta' mbol Wel dyux |6 ré men mda' ya'n 16 mbol, mli mbol tib
yanalé liz mbol, mda' mbol yej mda ré men ngo la'std mbol, na
mda' mbol mol mber mda xa‘, ngu' xa' ndo’, na axta mkeni xa' liz
Wel tant nalé nzoy zea ndob yo, zea ngolo nwa' yo yin liz mbol.

Xki'z yez
Xa' nkwa'n di's: Juan Reyes Ruiz

Tib tiemp nlyén men ta men”
Le' xud 6r xé mbwi' xa' 16r, na mte's xa', mbla ya' xa' 16 mes.

—ijJwin toza! jJwin toza!... Bin tib jwa'n gab na 164, tak na
ndablon [6'n néd wen |6a. ; Chd mné jwin la kwan nké lia?
¢ Cho mliala xgab ne'n kwan yotea?

—Yotey?... ;Cho kwan yotey?

—Ne'n ché kwan yotey tis selya’ nua mza' ba. Jwin bwi' na: ya
narola la, ya nap li'nla la, tak lia xgab taka. Ya ngola xgab la.

¢ Cho mnea chd men mza'? ;Cho mnea pd ndé mza'? ;Cho
nzolola la tib men tej ne'n xamud nak mza' Montevideo?

—iXud na!

—iAa', kwan nli xa' tya! jA! Natada li 163 xom...
nandotéjta na... xto'a ba. Mza'ba mza' luda, jwa'na
za nanyed mza' jwa'n nli mza'. Per lu, ;cho mnea
xamud naban xa'?

—iJa'a'l Nanyéd ney, per ngén kwan ndyak
na jwa'na, nandyod ney, tenyaga xud na
nak la per...

—iAl Bla' jwa'n na tigéb todi's ne'y. Nankenid n4 163 xaja xud
la ba, na nkeni 16a xaja tib mbi' wena, xdja tib mbi' nali nzo 16
IzyO re'ya.

"iNgén kwanliy tis taja nakap ndyak la ta nyabdi's na jwa'n na
|6a, mejorka go nabdi's ne'n cho tej 16a, ne'n xamud nak xna'
xto'a kon ble' xa'; go nabdi'sa!

—iAa'l Mnéla na xdmud nak xa'...

—iAl ;Mneéla 1 nkétenu xa' Arrizabalaga? ;Xa' y& na kon tidib
xa' nda' jmi ndarid xa' yo ndob Montevideo? jNa lu nal naxtea!

"iAa', mné ney! {Nanchapta xto'a yake,
ya mnéla nay! Per lu, ngéntra tib
xgab mas jwin yek la ke 16 jwa'n ta
nkelia ba, ana' ke' yek men cha'n
la ba... Per ngén kwanliy, kwa'n
mud goxte, na ba ati'l ndéta'b la
tigob.

Le' mbew na le' ngol*

Ndégj ré xa' gox pd'la mbla tib ngol ro bte,
na mzya'l ma' tib mbew.

Z4& mnabdi's ma' 10 mbew:

—¢Kwan ndolya nche'ya mbew?

—Le'n nké kwa'n jwa'n wan nchab
mbew.

—iMbay lu kwan nkwa'n la?
—mnabdi's mbew.

—Na ndoyu' lud nit ro yo' re'ya nchab ngol.

—Jwin toza —nchab mbew.

Xisa nchab mbew 16 ngol tigéb:

—1Lu, xa nawé nchd mbi l6a naxtea ré lad, namzanta I3,
mbayna na za nalat ndyak na naxte'n, so'w toz ndye'n, ndyéna
xyobin xa nxyobia, kata nawé ndyak men nxyobi men 16 bé'.
—Nawéga ndyak men za —nchab ngol—, tis ndyén la taya

* Maria de Lourdes Pérez Granados. Relatos zoques, México, Conaculta / pcep,
1997, p. 37. (Lenguas de México, 17)



wen la |6 bé' za wi'a ne'n xdmud ndyak men.
—Jwin toza —nchab mbew, naley ngo lazo' mbew.

Tamud z& nwap mbew xis ngol zd mxyobi rép ma'. Za nzola
ma' bé', za nchab mbew |6 ngol:

—Nakap toz ndya' yek la.
Ngok nayi' toz ngol za nchab ngol |6 mbew:

—Tis taga ndobes la za la'n la |6 mbi, z4
gab la izyo.

Yaja mzyeb mbew ngéntra kwan ngab
mbew. Zepa mbyaja yek mbew, z& mberé
nchab mbewa |6 ngol tigdéb:

—Nakap toz ndya' yek la.

Ngéntra di's ndo ngol zea mbla' ngol mbew ngob mbew izyo,
na mblyé bcho nzo'b xis mbew; per ma xna'gol mbew nak
nwe'z, na nu xa' nchak nga'b, mli xa' gan mduxkwa' xa' bcho
Xis mbew tigob.

Mtenta xa' réy, na mke'l xe'y jwa'na ré mbewa anta xta' nak
bcho nzo'b xis ma', naya.

Xa' mke'y di's xtil: Inocencio Dominguez D.

Tib nzéd na kon tib mbakbé*

Tib wiz tib nzéd na kon tib mbakbé mzya'l tan. Le' nzéd
ndenke' tib k&, z& mzin mbakbé, na mnabdi's mbakbé 16 nzéd:

—:Kwan ndenke'a nzéd?

Za mkab nzéd:

—Na ndenke' tib k&, zad nagabta izyo, tis natyenked
ney tab izyd, na gaj ré men.

Ngok zepa za mnabdi's mbakbé tigéb:
—¢Cho zea mzan la nzéd nden ke'a ké dibte ya?
Za mkab nzéd:
—A mzana.

Za axta naley ngo lazo'mbakbé nchab mbakbé 16
nzéd:

—Ta' lud ke tyéna za le'a go kwa'n jwa'n wa, za
nagabta izyo, tak tis natyenked ney tab rép na'; wa
za nche'ya kwed na la.

* Rosa Romdan Laguna (compilacion). Antologia de cuentos indigenas de
Guerrero, México, pccp, 2007, pp. 49-50.



Na le' nzéd mbin di's ngo kwa'n nzéd jwa'n wa nzéd, per bro
toz nwa nzéd, nayoloda ryoto nzéd; mbayna zea ndya'n toz
mbakbé za nchab mbakbé:

—Nyaga gab izyo per oney 1a'n keé.

Za mbla' mbakbé ke, na ngo kwa'n mbakbé nzéd.
Lo 6r ngozal mbakbé nzéd, le' nzéd nzo 16 ya'
ndobya tun, za nchab mbakbé 16 nzéd:

—iMkwi'n nua na, nea |6n zyaga beréa,
mbayna namberét |a zyaga, ndya za wi'a ley!

Nchab nzéd:

—Nagak nayitla mbakbé, na ndobya tun
nwiy nche'ya, de' za wa ne'y.

Za mda' nzéd tib tun nwiy |6 mbakbé, na
mda mbakbéy, mbro' toz lazo'mbakbéy,
naxe' ndya'y za bna'b mbakbé tadiba wa

ndo yis lad ne'y, za ér mda mbakbéy réta yisa nwa'd
yen mbakbé, tyata ngob mbakbé izyd mney 16 mbakbé.

Beré 16 Libr xa' goéx, za bli jwa'n ndé tya.

- mbakbé; zd mda' nzéd tadiba, per tun yey na

Tib mbe'zdo' na kon tib mchu'z"

lll

“i{Wa lada mchu'z 13" yaguj ya'z, ma' xkap 16 izyo re'ya

Nchab mbe'zdo' |6 mchu'z tib wiz. Narax toz mxak mchu'z, za
nchab mchu'z ba wi'n ne'n cho lin ley ta'.

“:Le'a ndyak ta por naroa, natos nya za zyeb na la? Ré ngén
mas natos nya l6a nlin gan 16'n.”

Lo ta nchab mchu'z, zd mbrez mchu'z réta ta mchu'z, za
mdobte mchu'z mke mchu'z zi'n. Zea mné réta ma'y, mbike
ma' mbwi' ma'.

La mbez ma' ndob ma' yek mbe'zdo’
A nalanyabe' ma' |6 ré ta ma' za tati
ma' mbe'zdo'. Prob mbe'zdo’
anta ntek yen mbe'zdo’, anta
nchub mbe'zdo’, na la ngi's
dib mbe'zdo’, per nanlida
mbe'zdo' gan tak ma' toza.
La ngo' ma' ren pd nké ke'
ma'y lad mbez, naktalud
mbezyaj mbe'zdo’,
natos mbez mbe'zdo’,
axta natos nya ngudlo

pp. 3-5.



mbe'zdo' za ndoyaj mbe'zdo'. Mzyeb rénak ma' ta nzi wi'ya,
axta nlye' lazo' ma', mxo'n ma', mka'slé6 ma'.

iZéb mchu'z re'ya ngo réta mbe'zdo' nzo le'n wan!

Nakta nén mke' mchu'za dib xis yen mbe'zdo' na kon dibro

xi mbe'zdo'. Yapa tib mchu'z lud, axta na nya ma' mtati
mbe'zdo' ré natos nya ya, axta natos nya ré ni mbe'zdo' ndo
ren mli ma', na laja le' mbe'zdo' toza, anta ndyuz ma' ndo
ma', anta nke' ma' xban ma' xisyen ma' ndo ma’, na anta
nkeni ma' izyd ndo ma'. Ya nalitra ma' gan, mdib fuerz ma’, za
ngob ma' izyd, mney |6 ma'.

Lo mné mchu'z ngob ma' nguj ma', za mxo'n ré mchu'z, za
mbla' mchu'z ta nabe' ya 16 ma’, mli mchu'z lud ya gan, xa
mdobté mchu'z tamud mtolo mchu'za, nd nwa mchu'z ngote;
mchu'za |6 réta ma’, ngo tobxa'l mchu'z dib izyo.

Ta ndote mchu'z, za ngola mchu'z
tib 16 go'd mxil, tamud nguj
mchu'z, ya mbro'lo ré jwa'n mli
mchu'z, tamud ngolo mchu'z 16 ré
yabxa'l ta naxtali mchu'za.

Beré 16 Libr xa' gox, za bli jwa'n

ndé tya.

Xa' nto tromp"

Tib mde' ye'nta nak lud, ré wiz tiba ncha mde' le'n wan, ncha
tuxkwa' mde' tub tromp. Tib wiz nchab xna' mde' |6 mde":

—Kwan ndolia zab, nabanka le‘'a wa zi'n.

Za nwa mde' ngo kwa'n mde' zi'n ké mde', zd mzin mde' tib
liz xa' jwinka ndolud, liz reya, za nchab mde' 16 xa":

—Na nkwa'n zi'n, cho kwa'n gé' lud zi'n kén.
Za nchab rey 16 mde":

—Nzo zi'n per pa lia gan i ley, zi'n niy.

Za mkab zab ya:

—:Cho zi'na, kwanliy xa mbez goé' lit na gana?
Za nchab rey:

—Naki'n na son ayo' lat ké grab yé' ti'l.

Za mkab mde' zaba:

* INEA. Empiezo a leer y escribir en mis dos lenguas, Nahuatl SNyZ y Espanol, MIBI 1.
Libro de lecturas, México, INea, 2006, pp. 54-55.



—iOney ne'n kéyek ney!

Za mdab rey le'n liz rey, le' zab ya mbla' ré tromp ta nkétenu
zab ya; tolo mdobté zab mke zab zi'n, ngok tib 6rka zea
mdydp réta grab nta kwa'n xa' ya; za nchab zab 16 rey:
—Zea ngolo rsi'n na.

Za nchab rey:

—NMbay naya kwan kix na kaa na, nandenta na jmi, tis ndyen la
ta'n mes na ka, za kon jwa'na kix na kaa.

—Nkénun mes liz nd —nchab zab ya.

—Per bri'd, goxi' ya tyob na' za ke'n tib yawa —nchab rey.
Nzila xa' rd mes za nchab rey |6 mes:

—Ta' tib yej wa nd' ne'n —za mda' mes yej] mda rép xa'.

Z4 ngolo mda xa', mbe' zab ya mes ndya zab, zd mzin zab tib

iz xa' got, tya mta'n zab mes zab, za
nchab zab 6 xa':

—Ngén kwan gab gé' |6 mes na nea.

Za mne xa' gota ké nawé toz nak mes ya, za mse' xe'y. Mbayna
lo 6r mbrid zab ya ndoxi' zab mes zab, nanyeda zab chd mse'
xe'y, za 6r mzin zab liz zab za mdgj za'ba 16 xna' zab, nchab zab
mes ya nda' yej ncha men. Za nchab zab 16 xna' zab:

—De'nu pla ya tyob na' za wa'n.

Za lo r mdob rop xa' 16 mes, za ta' mes yej wa xa', nanlida mesa,
za mné zab xa' gota mse' mes zab, za nchab xna' zab |6 zab:

—Xi'n na, ixaga nea l6n nawé nak mes, mbayna mkwi'n nua
na? Yakwi'ntir cha'n la.

/& mkab zab:
—Naktey xna'n, chd nea kwan ngotey na', mse' xa' mes na.

Mkeni xa' yis mes ya, mblobi xe'y nday wan, axta zya na axta
naya, ya nankwi'nutra xa' xna' xa'.

Mejorka le' zab ya mke zi'n mduxkwa' mas tromp, za mto
zaba, na mli zab kompay xna' zab.

Xa' mke'y di's xtil: Leobardo Cabrera Lira



Kwanliy ntakbe' mbakbé”

Ma' ta ndelée mbakbé ya, ma' ya ntakbe' toz, ma' ya mas
ntakbe' |6 réta ma'.

Tib jwa'n yotey, zea mneéla ma'y, nyaga tij toz ndo ma'.

Nabé'tana nryotd ma' |6 men; na nzo bés ndotrez ma' gax
ro liz men, nlo' ma'; ré men mbez jwa'n nwi' ma', ma' bet3,
mbayna tdga mud naka nli ma' abis |6 men, za wi' men ne'n
kwan nwi' ma' o ne'n kwa'n nzoy.

Naye' toz mbakbé, tak ndalé ya mbez ré xa' géx nab lazo' men
ncha ma' jwa'na naye' ma'.

Nda toz Ié ya, za or nchaj tib men, ndo'l xa' xa' 16 bél.
Nanka'sta xa' xa', tata ndo'l xa' xa', mbayna xa nak lazo' men,
nayeza, nancholtey zyaga', nancholtey naban so'wa nchola.

Mbayna ré xa' ta nkénap nchol léy ya, kwanta nxyo'n xa' tib til
o tib rat zea nlya mbakbé yeka nddxi' mbakbé lazo' xa' ncha
mbakbé. Tiba jwa'na nchetey pd'la, jwa'na taja naye' mbakbé.

Zi'n nchaj tib men zya, mbayna nkelo xa' to'l xa' xa', nérla
ntoni xa' mbakbé, ndodi's nu xa' ma’, za nawat ma' lazo'

mena. Per nyaga mas ta nli xa' nanlid xa' gan, tibka mbereé
mbakbé ncha mbakbé lazo' ré xa' nguja.

*  Martha Tello Diaz (coordinacion). Relatos pai pai, México, sep/bpccp, 1994, p. 28.
(Lenguas de México, 1)

Ngéntra tib ma' galal komxa mbakbé; tita ma' ya nli gan, tita
ma' ya nryoxo'b, ma' naye' toza, tak lazo' men ncha ma'.

Jwa'n re'ya ndej ré xa' gox 16 ré mdye'n bix nara' ndexen.

Na jwa'na be'n nzinu'n naya, tis mné'n mbez mbakbé, zea
nzyeb na' tak nli ma' abis 16n, zea nla's na' ne'n kwan ndyak
ma' o ne'n kwan nwi' ma’, tak tib jwa'nka nwi' ma' jwana
mbez ma' nambezta ma' a mbez ma'.

Jwa'na lo 6r nryotd ma' 16 men, gax mbrez ma' |6 men, o
mbrez ma' gax ro liz men zea mnega men tib jwa'n nwi' ma’;
nakta tij ndo jwa'n tyak men oné ne'n chd men gaj na o tib t3
men gaj tak jwa'ndga nwi' ma'.

Mbakbé nak tib ma' naye' toz, ntakbe' toz ma'.

Rod men mbez ma' beta nakap mbez ma’, per nakta ma’
nakap mbez; bé'nta abis nli ma' |6 men.

Na ndyak mas jwin mbez ma' tak nli ma' abis 16 men.

Xa' mke'y di's xtil: Benito Peralta G.

Mtati xa' mbe'zgab”

Jwa'n re'ya ngotey nda toz |é ya zi'n nanchada ré ma' tama'.
Réta ma' ncha wan, ncha nqud 16 ya, nd ncha ma' ré mbiza.
Nabé'z toz nzo mbinbé kon mti, nabé'z toz nzo bich kon mdin,
nabé'z toz nzo mbe'd kon konej, nd nabé'z nzo mzin kon

lob. Xij ré m&' ya, tita mbe'zgab nli gan, tak nawé nya yidlad
mbe'zgab, tita mbe'zgab ndryoxob, nawé nya xab mbe'zgab
yid gu'za. Oné pdja nda mbe'zgab, nxya'lnu mbe'zgab xab
mbe'zgab. Tiba ntombi mbe'zgaba kon loz mbe'zgab. Naxut
toz mbib mbe'zgab ré yoti' ndo lad mbe'zgab, nadan toz nkib
mbe'zgab ré yis na kon ré bén ncha' lad mbe'zgab.

Tib bzye, le' mbe'zgab ndoyijnu tib ban machin, xij yabija, ngo
yek machin mblobi machin tib yal nwiy lad mbe'zgab. jZas!
Mke' ma'y mer xis yen mbe'zgab ba, na mbya'n bé'y. Ngi' toz
mbe'zgab tak mta' ydo ma' xab mbe'zgab, za mke' mbe'zgab
lét mbe'zgab lad ma'. Prob machin nké ngata yidlad machin
mchubyid mbe'zgab dibta xis yen machin axta 16 xban machina.

Ngu' mbe'zgab biz ren machin na mbro' lazo' mbe'zgaba.
Jwa'na, mdo'bnyd mbe'zgab machin axta rol le'n wan na mdab
mbe'zgab machin.

&

g * Laura Elena Navarro Castillo y otros. Espanol quinto grado, México, sep, 1993,
p.132.

Mbezyaj ré ma' nd ncho'n ré ma' ta mbya'na nwat ma' ngotne
ma'y |6 Xa' Bzye' Nzoya' Wan. Za Xa' Bzye' Nzoya' ta Wana
mkab xa' di's tati xa' mbe'zgab na nchab xa' 16 ré machin:

—Wap goé' 16 ré ya ngudyexa na za ér mné gé' ndérid
mbe'zgab, blobi gé' ngudyex xis mbe'zgab. Ré bé' ya
nanchibtey, tdmud za titana ya'n bé' yidlad mbe'zgab. Ma
nxya'l toz mbe'zgab n4, jwa'na za mtati toz xa' mbe'zgab.

Laja le' Xa' Bzye' t& Nzoya' Wana nabe' |16 ré nguch wan,

za mblote ma' mbe'zgab p6 ta nzo mbe'zgaba. Za ér mbrid
mbe'zgab xa'n ya ya, mblobi ma' naktalud ngudyex xis mbe'zgab,
xaja ngob yi ba ngoba xis ma', tdmud mbya'n bé' dib xab
mbe'zgab. Jwa'na za axta zya axta ndya mbya'n pint yidlad ma'.

Le' mbe'zgab nangyaijtita jwa'n mlinu machin na kon nguch
wana mbe'zgab. Jwa'na za rop ma' ya nak la' mbe'zgab axta
naya. Per za nayalat machin naban |6 mbe'zgab, Xa' Bzye' ta
Nzoya' Wana mdob xa' xban yis machin, za ké ndab machin |6
ré xod yaba za tala' machin lazo' machin. Na le' 16 nguch _H@
wan mda' xa' tib yid nacha' na yid nad za tyo zi'n ma' 16 7 4P
mbe'zgab, na nchab xa' 16 ma' bkete na'r gé' za

naweé kelaj go' lazo' go'.




En este Libro de lecturas se han Lé Libr nlab men di’sté re’ya nké

contemplado textos de diferentes na’'r di’s mdeéj ré men nzo xa’la ré
autores y pueblos, obras que per- yéz, nale’y li zi'n par te’d men mas
miten desarrollar la habilidad de la naban lab men xki’z men, za ne’n
lectura en voz alta, la identificacion xamud naksa’ xki’z na’, na ne’n

de algunos elementos basicos que xamud nkey |6 ye’s, na nzo xij ne'y
dan sentido a nuestra lengua escri- ré di’s par mas xya’l yek men, par
ta, asi como textos recreativos que k6 men mastra jwa’n yek ne'’y.

permitirdn poner en juego la imagi-
nacion del lector.

